
〈守之。賊怒醢之。雖古忠烈之士無以過也。〉忠義之士〈宋史宋汝為奉國書使金遇完顔宗弼軍。馳入其壁持上國書。〉

〈宗弼盛怒刼而縛之。欲加僇辱。汝為一無懼色。曰死固不辭。然衘命出疆。願達書吐一辭死未晚。宗弼顧汝為一屈。遂解縛延之曰。此山東忠義之〉

〈士也。牟子才傳。子才所薦士若李芾趙昴發劉黻家鉉翁後皆為忠義之士。〉徇義之士〈資治通鑑唐髙祖武德三〉

〈年秋七月壬戌。詔秦王世民督諸軍撃王世充陝東行臺屈突通二子在洛陽。上謂通曰。今欲使𡖖東征。如𡖖二子何。通曰。臣昔為俘囚。分當就死。〉

〈陛下釋縛加以恩禮。當是之時臣心口相誓。期以更生餘年為陛下盡節。但恐不獲死所耳。今得備先驅。二兒何足顧乎。上歎曰。徇義之士一至此〉

{{雙行註文|乎。志義之士〈五代歐史和凝傳。凝字成績。鄆州須昌人也。㓜聦敏舉進士梁義成軍節度。使賀瓌辟凝為從事。瓌〉

〈與唐莊宗戰于胡栁。瓌戰敗脫身走。獨凝隨之。反顧見凝。麾之使去。凝曰。大丈夫當為知己死。吾恨未得死所爾。豈可去也。已而一騎追瓌幾及。凝〉

〈斥之不止。即引弓射殺之。瓌由此得免。瓌歸戒其能子曰。和生志義之士也。後必富貴。爾其謹事之。因妻之以女。〉腹心之

士〈資治通鑑唐貞元十二年。初劉玄佐增汴州兵至十萬遇之厚。李萬榮鄧惟恭每加厚焉。士卒驕不能禦。乃置腹心之士於公庭廡下。挾〉

〈刀執劍以備之時勞賜酒肉。及董晉代之。悉罷之。〉兼濟之士〈唐栁宗元集兼濟之士。唯利萬物之為謀。故當而不〉

{{雙行註文|辭脩智之士〈韓非子孤憤篇人臣之欲得官者。其脩士且以精㓗固身其智士且以治辨進業其脩士不能以貨〉

〈賂事人恃其精㓗而更不能以枉法為治。則脩智之士不事左右不聽請謁矣左右謂財貨脩智之士不肯聽從也。〉質行之

士〈元王惲秋澗集行尚書孫公碑齊家教子敦篤義方循尚禮法又似夫齊魯質行之士。〉儒雅之士〈宋史〉

〈長編左諫議大夫史館脩撰楊徽之次對上言。方今文士雖多。通經者甚少。願精選五経愽士增其員各專業以教胄子。此風化之本。上顧謂宰相〉

〈曰徽之操履無玷。真儒雅之士。出理州郡。非其所長置之館殿正得其意矣。〉敦樸之士〈通鑑漢順帝陽嘉二年夏〉


〈四月。京師地震詔公卿直言舉敦樸之士。〉風流之士〈續世說賀知章晚年尤加縱誕。無復規檢。自號四明狂客。又稱〉

